
UNITÉ PASTORALA: Cösta domëgna ai 6 d’otober ales 3 dômisdé èl sön Badia la festa 
dai 10 agn dla canonisaziun de Sant Ujöp da Oies. Te cösta ocajiun saràl inće la istituziun 
Ofiziala dla Unité Pastorala Val Badia. La mëssa da festa vën dita da siur Eugen Runggaldier 
con i prei dla valada, y acompagnada dai cors dla valada y dla Musiga de Badia.

Volontars dla Ploania: La Ploania d’Al Plan enviëia düć sü volontars y colaboradus a na 
ćiastagnada, en vëndres ai 18 d’otober. I s’encuntun ales 17:30 te dlijia d’Al Plan por na picia 
funziun deboriada, spo junse con auti privać sö dal Fontanella/Antermëia, a törggelen. Cösc 
dess ester en sëgno de reconoscimont por osc laûr de valüta a bën dla comunité. Anunziésse 
ćina al dédôlönesc ai 15 d’otober pa Clara Mühlmann al nr. 349/2169958.

Referat: En dédemesaledema ai 9 d’otober ales 20:00 èl sö La Val te salf dles manifestaziuns, 
en referat con don Paolo Renner, dal tema ”Sacramonć: parores co porta salvëza”.

Seniorenclub: La proscima encuntada dal Seniorenclub Mareo è en dédemesaledema ai 
9 d’otober ales 3 dômisdé, te salf dles manifestaziuns d’Al Plan. Gnide trec.

Zënter Families: Le ZFM organisëia en laboratore artistich y creatif por mitans y mituns da 4 
a 10 agn con en genitur o en gran. Danter la raprejentaziun dla storia dal Picio Prinz, vëgnel 
fat teater, pitöra, laoré con musiga y fat i guanć. Endöt 12 encuntades, referënta è Mariana 
Acuna. Cost: 50,00€ por iscrić al ZFM, 58,00€ i atri. Infos y prenotaziuns al 348/7061647.

Patrones: Les patrones de Mareo enviëia dötes les enteressades ala ćiastagnada con 
sontada generala, en dédôlönesc ai 15 d’otober ales 20:30, tla ostaria Cargà a Rina. Al è da 
s’anunzié por en vëndres ai 11 d’otober pa Irma, telefonn: 388/7432249.

Biblioteca: La biblioteca ”Angelo Trebo” organisëia adöm al ZFM na sëra da s’la cunté por 
ingleje o todësch. Inće sce te conësces püch le lingaz, vi empò. An s’encunta en jöbia ai 10 
d’otober dales 20:00 ales 21:30, te biblioteca d’Al Plan.

Cabaret: Düć è bel enviês al cabaret ”Les idees fajunse damproìa” de Pepi Costner y Zenzo 
Obwegs. Cöstes les dates dles raprejentaziuns: ai 10/10 te salf dles manifestaziuns d’La Val, 
ai 11/10 te palestra da Colfosch, ai 13/10 te Ćiasa de Cultura sö La Ila, ai 15/10 te Raiun 
Soziosanitar a Picolin, ai 18/10 te salf dles manifestaziuns d’Al Plan. Dagnora ales 8 da sëra.

Curs: Ai 14 d’otober mët man en curs de pilates con Karin Taibon. Endöt 14 iadi, vigne lönesc 
y jöbia ales 9, te salf dla Raiffeisen. Enformaziuns y prenotaziuns pa Karin al 329/2223634.

Conzert: En sabeda ai 12 d’otober ales 20:30 èl sö La Ila - te Ćiasa de Cultura - en conzert 
dla Orchestra Val Badia - deboriada con solisć dla valada. Al gnarà soné musiga de Vivaldi, 
Bach, Mozart y d’atri componisć, da musiga baroca ćina ala musiga da film. Düć è dër bel 
enviês.

DANKEN
Danken fällt uns manchmal sehr schwer,
danken kommt von denken her.
Dazu, weil wir meist bequem,
oftmals nur dunkle Seiten seh’n,
ist es leider selten gekommen,
weil wir das Gute einfach hingenommen.

Zu Danken gäb es allen Grund:
Zum Beispiel, dass wir sind gesund.
Wir können unbehelligt leben,
jedem ist das nicht gegeben.

Enformaziuns y Comunicaziuns

Wir leiden keine Hungersnot.
Es fehlt uns nicht am täglichen Brot.
Hungernden wäre der Tisch
auch gerichtet,
würden Nahrungsmittel
nicht vernichtet.

Zu Danken gibt es unendlich viel.
Machen wir’s zu unserm Ziel !
Undankbarkeit uns innen verzehrt.
Dankbare Menschen sind liebenswert.

E-Mail: ploaniaalplan@gmail.com - Radio de Ploania: 93,00 MhZ
Telefonn y fax de calogna 0474/501006

Sce
la parora
”IOLAN”
foss la sora
oraziun
che
te dijess,
spo
bastàssera. 

Meister Eckhart (1260-1328)



La comunité d’Al Plan ti aoda döt le bun, sanité y
benedisciun ai geniturs Marco Call y Cindy Ploner

por la nasciüda de picio JIMMI, y ai geniturs
Hanspeter Hochwieser y Evelyn Ploner

por la nasciüda de picio DENNIS.


